
GOUVÈNÈ HOCHUL RATIFYE LEJISLASYON POU PWOTEJE PWOPRIYETÈ KAY 
NEW YORK YO KONT VÒL AK YO  

  
Lejislasyon S.6577/A.6656 ranfòse pwoteksyon kont vòl ak pwopriyete pou 

Nouyòkè yo lè li bay Pwokirè Jeneral ak Pwokirè Distri Lokal la dwa pou mennen 
envestigasyon oswa pou plede kont vòl ak pou kanpe ekspilsyon ki lye ak 

pwosedi litij sou pwopriyete a epi elaji lis krim ki pèmèt Pwokirè yo envalide vant 
ak fwod ak dokiman pou prè, pami lòt mezi  

  
Nou ankouraje Nouyòkè yo rapòte vòl ak pwopriyete bay Biwo Pwokirè Jeneral la 

lè yo rele nan 800-771-7755 oswa depoze yon plent isit la  
  

  
Jodi a, Gouvènè Kathy Hochul te ratifye lejislasyon pou pwoteje Nouyòkè yo kont vòl ak 
pwopriyete, yon pratik kote yo vòlè tit pwopriyete kay pwopriyetè yo. Lejislasyon 
S.6577/A.6656 ranfòse pwoteksyon kont vòl ak pwopriyete o lè li bay Pwokirè Jeneral 
ak Pwokirè Distri Lokal la dwa pou mennen envestigasyon oswa pou plede kont vòl ak 
pou kanpe ekspilsyon ki lye ak pwosedi litij sou pwopriyete a epi elaji lis krim ki pèmèt 
Pwokirè yo envalide vant ak fwod ak dokiman pou prè, pami lòt mezi. Gouvènè Hochul 
te ratifye lejislasyon sa jodi a nan Brooklyn ansanm ak Pwokirè Jneral Lejislati a, manm 
Lejislati a, defansè sèvis legal ak viktim vòl ak pwopriyete  
  
“Lejislati sa se zouti ki pi solid New York pou reprime vòl ak pwopriyete ilegal epi fè Rèv 
Ameriken an tounen nan men plizyè milye pwopriyetè New York,” Gouvènè Hochul te 
deklare. “Vòl ak pwopriyete retire opòtinite pou Nouyòkè k ap travay di yo posede epi 
kenbe kay yo epi fòse fanmi yo soti nan kominote yo – patikilyèman nan katye moun 
Nwa ak Mawon yo. Ak pwoteksyon sa yo ki konsakre nan lejislasyon sa, n ap bay 
pwopriyetè ak fòs lòd yo kapasite pou goumen kont vòl ak pwopriyete epi kenbe fanmi 
yo, kay yo, ak kominote yo entak. Mwen remèsye Pwokirè Jeneral James ak 
reprezantan pwojè lwa a pou patenarya yo nan misyon nou pou pwoteje pwopriyetè kay 
New York yo epi dèske yo rejwenn efò kontini administrasyon mwen sispann fwod, 
falsifikasyon, ak abi."  
  
Pwokirè Jeneral New York Letitia James te deklare, "Vòl ak pwopriyete depouye 
Nouyòkè yo, espesyalman grannmoun ki pi aje ak moun koulè yo, de richès 
jenerasyonèl ki konstui lè yo posede kay yo. Otè vòl ak pwopriyete yo fòse viktim yo 
andire imilyasyon ak sitiyasyon ki tèrifyan, souvan ekspilse fanmi yo lakay yo. Se poutèt 

sa mwen te redije epi pouse lejislasyon an pou abòde pwoblèm sa epi bay Nouyòkè yo 
kapasite, epi itilize biwo mwen an pou kouri dèyè otè vòl ak pwopriyete yo epi 
sansibilize kont krim sa. Mwen remèsye Senatè Kavanagh ak Manm Asanble Weinstein 
dèske yo patwone pwojè lwa sa, epi mwen felisite Gouvènè Hochul dèske li ratifye li an 
lwa. Refòm ki fèt atravè nouvo lwa sa ap ede pwoteje Nouyòkè yo epi pèmèt yo konbat 
pi byen sila yo ki eseye epi vòlè ak pwopriyete yo, richès yo, ak Rèv Ameriken yo.”  
  
Gen vòl ak pwopriyete ki fèt lè yon moun pran tit pwopriyete kay yon moun san 
konesans oswa apwobasyon pwopriyetè a, pi souvan atravè yon falsifikasyon, lè yon 
magouyè fè fo siyati yon pwopriyetè sou yon ak pwopriyete epi depoze li nan grefye 
konte a, oswa fè fwod lè yon pwopriyetè siyen ak pwopriyete a nan fason ki pa volontè 
bay yon magouyè. Dapre Biwo Cherif Vil New York la, te gen omwen 3,500 plent pou 
vòl ak pwopriyete ki te depoze nan Vil New York nan dis ane ki pase yo.  
  
Lejislasyon S.6577/A.6656 tabli plizyè nouvo mezi pou ranfòse pwoteksyon kont vòl ak 
pwopriyete pou Nouyòkè yo. Lejislasyon an bay Pwokirè Jeneral, Pwokirè Distri Lokal, 
ak lòt fòs lòd yo kapasite pou mennen envestigasyon sou vòl ak pwopriyete yo pou 
mande sispann tout pwosedi jidisyè kote posesyon oswa tit pwopriyete a se pwoblèm 
nan – tankou sezi, ekspilsyon, ak konfli pwopriyete – epi egzije tribinal yo akòde 
sispansyon an si envestigasyon yo ankou oswa gouvènman an te antame aksyon sivil 
oswa penal. Lè li jwenn yon rezon posib oswa depoze akizasyon kriminèl yo, Pwokirè 
Jeneral la ak Pwokirè Distri yo ka depoze yon avi mizannatant kounye a antanke yon 
"siyal" pou mete moun k ap achte ak prete yo okouran de pwoblèm tit pwopriyete yo 
pou ede bloke pou plis tranzaksyon pa fèt.  
  
Lejislasyon an elaji kapasite pwokirè yo tou pou pase anilasyon enstriman fwod ki 
afekte pwopriyete ak enterè nan pwopriyete a lè li ajoute lis krim ki ka baz pou anile 
enstriman yo epi, pou premye fwa, k ap pèmèt Pwokirè Jeneral la fè sa ansanm ak 
pwokirè distri yo.  
  
Anplis, amwenke yon akize ka pwouve otreman, lejislasyon an kreye yon sipozisyon 
legal ke yon transfè ak pwopriyete gen fwod nan konfli sivil sou pwopriyete lè yo te 
rekonèt yon pati koupab de vòl ak pwopriyete oswa lye ak fwod pa rapò ak pwopriyete 
sa, ki ede viktim vòl ak pwopriyete yo goumen pou kenbe dwa pwopriyete yo nan 
tribinal sivil. Li tabli tou ke yon moun k ap achte oswa prete gen avi fwod la si yo konnen 
reyèlman oswa yo ta dwe konnen ke fwod la te fèt, ki ka ede viktim yo fè apèl kont 
transfè yo kòm tranzaksyon ki pa valid lè moun k ap achte oswa prete yo ta dwe 
okouran de fwod la.  
  
Lejislasyon an elaji tou pwoteksyon Lwa sou Prevansyon kont Vòl sou Valè Kay (Home 
Equity Theft Prevention Act) Eta a, ki reji vant kay ki nan sezi oswa pa defo, pou pèmèt 
pwopriyetè kay yo gen kapasite pou anile nenpòt kontra pou vann pwopriyete yo si yo 
sou yon lis privilèj sèvis piblik.  
  
Senatè Eta a, Brian Kavanagh te deklare, "Lejislasyon sa abòde anpil lakin nan lwa 
nou yo ki te pèmèt krim vòl ak pwopriyete eskandale fèt twò souvan, epi sa te anpeche 



dosye sa yo rezoud nan yon fason ki jis. Adopsyon li jodi a se yon viktwa enpòtan pou 
anpil Nouyòkè ke yo te vòlè kay yo epi ke yo te sible kominote yo, ak pou sila yo ki riske 
sibi menm desten an. Mwen remèsye kòlèg lejislatif mwen yo pou travay yo nan ede 
redije epi adopte pwojè lwa sa, espesyalman reprezantan Asanble a Helene Weinstein 
ak Senatè Zellnor Myrie. Mèsi tou a Pwokirè Jeneral Letitia James dèske li mete pwòp 
vwa pwisan li ak resous ak ekspètiz konsiderab biwo li dèyè efò sa; anpil ajans piblik ak 
fonksyonè, òganizasyon sèvis legal, ak defansè lojman ki te temwanye nan odyans 
Sena a ki te enspire lejislasyon sa; epi, petèt, plis pase tout, sila yo ki te prezante avèk 
pwòp istwa ki fè mal yo ki te viktim vòl ak pwopriyete. Finalman, mwen ta renmen 
remèsye Gouvènè Kathy Hochul dèske li siyen lejislasyon sa ak pou lidèchip ak 
angajman inebranlab li pou lajistis.”  
  
Manm Asanble Helene Weinstein te deklare, "Vòl ak pwopriyete souvan pwofite de 
Nouyòkè ki vilnerab yo: pwopriyetè ki granmoun ki 'rich an kay' men ki pòv nan lajan; ki 
depouye yo literalman de kay yo. Se te yon privilèj pou travay ak Senatè Kavanagh pou 
prezante ansanm pwojè lwa sa, ki bay Pwokirè Jeneral la, Cherif Vil NY nou yo ak 
Pwokirè Distri yo zouti modèn pou devanse vòlè yo - k ap kenbe pwopriyetè yo nan kay 
yo. Mwen patikilyèman rekonesan pou travay deprè ak Pwokirè Jeneral James nan 
redaksyon lejislasyon sa, epi mwen rekonesan pou sipò Gouvènè Hochul nan konba 
kont vòl ak pwopriyete kriyèl epi san kè sa yo."  
  
Pwokirè Distrik Brooklyn lan Eric Gonzalez te deklare, "Magouyè ki komèt fwod sou 
ak pwopriyete souvan sible sila yo ki pi vilnerab nan kominote nou yo, epi pandan twò 
lontan, lakin nan lwa nou yo te prezante obstak siplemantè pou viktim yo. Lejislasyon sa 
bay nouvo zouti ki enpòtan pou pwoteje pwopriyetè kay yo kont vòl ak pwopriyete, pou 
anpeche yo ekspilse viktim yo de pwòp kay yo, epi ede pouswivan yo chèche jistis. 
Mwen felisite Gouvènè Hochul dèske li ratifye nouvo lwa esansyèl sa, epi mwen 
remèsye Manm Asanble Weinstein ak Senatè Kavanagh pou lidèchip yo."  
  
Nou ankouraje Nouyòkè yo rapòte vòl ak pwopriyete ak lòt magouy bay Biwo Pwokirè 
Jeneral la lè yo rele nan 800-771-7755 oswa lè yo depoze yon plent isit la.  

  
###  

